
Annotatsiya: Ushbu maqolada mamlakatimiz iqtisodiyotining rivojlanishing asoslaridan biri bo‘lgan tashqi savdosi faoli-
yati ijobiy natijalari, sohada duch kelinayotgan muammolar va soha istiqboli haqida hamda eksport mahsulotlari kirib 
keli shi faoliyatini yanada samarali tashkil etish va import qilinayotgan mahsulotlarni ham mamlakatimizda ishlab chiqarish 
ma salalari ko‘rib chiqilgan. Bozor iqtisodiyotida tashqi savdo bilan shug‘ullanish mamlakatlarning har tomonlama rivojla-
nishi uchun qulay shart-sharoit yaratadi. Shu munosabat bilan maqolada ushbu sohada to‘plagan barcha ma’lumotlar va 
bilim-ko‘nikmalarni jamlagan holda o‘z xulosa va takliflarimiz berib o‘tilgan.

Kalit so‘zlar: tashqi siyosat, eksport geografiyasi, chet el investitsiyasi, subsidiya, sanoati hududlari, ishchi kuchi, indus-
trial iqtisodiy zonalar.

Abstract: In this article, the positive results of the foreign trade activity, which is one of the foundations of the development 
of the economy of our country, the problems faced in the sector and the prospects of the sector, as well as the issues of 
more effective organization of the activity of export products and the production of imported products in our country have 
been considered. Engaging in foreign trade in the market economy creates favorable conditions for the comprehensive 
development of countries. In this regard, the article summarizes all the information and knowledge we have gathered in 
this field and gives our conclusions and suggestions.

Key words: foreign policy, export geography, foreign investment, subsidy, industrial areas, workforce, industrial economic 
zones.

Аннотация: В данной статье рассмотрены положительные результаты внешнеторговой деятельности, которая 
является одной из основ развития экономики нашей страны, проблемы, стоящие в отрасли и перспективы раз-
вития отрасли, а также вопросы Рассмотрены вопросы более эффективной организации деятельности по ввозу 
экспортной продукции и производству импортной продукции в нашей стране. Участие во внешней торговле в 
условиях рыночной экономики создает благоприятные условия для всестороннего развития стран. В связи с этим 
в статье обобщена вся информация и знания, которые мы собрали в этой области, и приводятся наши выводы и 
предложения.

Ключевые слова: внешняя политика, география экспорта, иностранные инвестиции, субсидирование, промыш-
ленные регионы, рабочая сила, индустриально-экономические зоны.



T
A

R
A

Q
Q

IY
O

T
П
Р
О
Г
Р
Е
С
С

P
R

O
G

R
E

S
S

1096 https://yashil-iqtisodiyot-taraqqiyot.uz

YA S H I L  I Q T I S O D I Y O T  VA  TA R A Q Q I Y O T 2023-yil, oktyabr.  № 10-son.

K I R I S H
Hozirda mamlakatlar o‘z iqtisodiyotini yuksaltirishga harakat qilayotgan bir vaqtda, ularda iqtisodiyotning 

asosiy ustunlaridan biri bo‘lgan tashqi savdo ham proporsional ravishda rivojlanmoqda va kengayib kelmoqda. 
Ba’zi bir siyosiy sabablarga ko‘ra kundan kunga murakkab bo‘lib borayotgan ijtimoiy va iqtisodiy sha-

roitda jahonning boshqa mamlakatlari bilan hamkorlikni va do‘stona aloqalarni o‘rnatish, eksport qilinadigan 
mamlakatlar geografiyasini kengaytirish, ular bilan tovar-xomashyolar, tayyor mahsulotlar, yer usti va osti 
qazilma boyliklarni savdo qilish hamda malakali kadrlarni yetishtirishda hamkorlikni yo‘lga qo‘yish, shuningdek, 
import qilinadigan mahsulotlarni chet el investitsiyasi va kichik biznes subyektlariga subsidiyalar berish orqali 
qo‘llab-quvvatlagan holda ishlab chiqarishni tashkil etish mamlakatimizning ustuvor vazifalaridan biridir. Ammo 
xorijiy mamlakatlar bilan mahsulotlar savdosini tashkil qilishda bir qator muammolar ham uchramoqda va ularni 
bartaraf etishga qaratilgan ishlar ham joriy etilmoqda.

A D A B I Y O T L A R  S H A R H I
Hozirgi kunda mamlakatimizda jadal ravishda chet el investitsiyasini kirib kelishi va eksport mahsulotlarini 

ko‘payotgani mamlakatimizning iqtisodiy rivojlanishining asosiy sabablaridan biridir. O‘zbekistonning eksport 
salohiyati haqida bir nechta mahalliy olimlar quyidagi fikrlarni bildirib o‘tishgan. Iqtisodchi olim, pedagog M. Mir-
saidov [1] o‘zining “Xalqaro iqtisodiy munosabatlar” kitobida O‘zbekistonning eksport salohiyati mamlakatimiz 
yuritayotgan tashqi siyosat bilan chambarchas bog‘liq ekanliligiga alohida urg‘u qaratilgan. U keltirgan ma’lu-
motlarga ko‘ra, O‘zbekiston yuritayotgan tashqi savdo siyosatining ustun tarafi bu eksport qilinayotgan tayyor 
mahsulot turlarining ko‘payotganligi va xomashyo eksportini kamayotganligidir. Masalan, mustaqillik yillarida 
“oq oltin” sifatida tasvirlangan paxta faqat xom ashyo sifatida eksport qilingan bo‘lsa, hozirda milliy brendni 
jahonga tanitish natijasida ko‘plab trikotaj mahsulotlari dunyo bo‘ylab eksport qilinib kelinmoqda. Shu jumladan, 
Sh.Dj. Ergashxodjaeva, M.S. Qosimova, M.A.Yusupovlarning [2] “Marketing” (2018) kitobida mamlakatimizning 
ekport salohiyatiga ham katta e’tibor qaratib o‘tilgan. Ularning fikriga ko‘ra, hozirda eksportni rivojlantirishning 
asosiy omillari quyidagilar hisoblanadi:

● yangi korxonalarni eksport faoliyatiga jalb etilishi.

● eksportga yo‘naltiriladigan mahsulotlar geografiyasi va nomenklaturasini diversifikatsiyalash.

● meva-sabzavot mahsulotlarini eksport qilish tizimini isloh qilish vahokazolardir.

“Iqtisodiyot va ta’lim” [3] ilmiy jurnalida ham mamlakatimiz ekporti haqida bir fikrlar yuritilgan. O‘zbekistonda 
yaratilgan qulay investisiya muhiti xorijiy kompaniyalarda katta qiziqish uyg‘otmoqda va bu investitsiyalardan 
mamlakatimizda yuqori texnologiyali yangi ishlab chiqarish quvvatlarini tashkil etish va hududlarni raqobatdosh 
va eksportga yo‘naltirilgan zamonaviy sanoat mahsulotlari ishlab chiqarishda foydalanish maqsadga muvofiq 
bo‘ladi. Konsessiya sharoitlari, eksport sanoati hududlari, erkin savdo hududlari, erkin industrial iqtisodiy zona-
larning amal qilishi to‘g‘ridan-to‘g‘ri xorijiy investisiyalar uchun muhim omillardan hisoblanadi [4].

O‘zbekiston Respublikasi Prezidentining 2019-yil 7-fevraldagi “O‘zbekiston Respublikasining tijorat siyo-
sati to‘g‘risida”gi Farmoniga muvofiq tayyorlangan “O‘zbekiston tijorat siyosati” kitobi O‘zbekistonning tashqi 
savdo siyosatini, import va eksport qilish usullarini, tijorat munosabatlari bilan bog‘liq tuzilmalar va qonunlar 
haqida ma’lumotlar ko‘rsatadi [5]. O‘zbekiston tijoratining o‘ziga xos shakllanishi, eksport va importning rivojla-
nishi, tijorat munosabatlari, O‘zbekistonning xalqaro tijoratdagi o‘rni keltirib o‘tiladi [6].

T A D Q I Q O T  M E T O D O L O G I YA S I
Maqolada aynan bir mamlakatning tashqi savdo ko‘rsatkichlari keltirib o‘tilgan va yig‘ilgan ma’lumotlar 

natijasida tadqiq etishga qaratilgan bir qancha tadqiqot usullaridan, jumladan adabiyotlar tahlili va sharhlash, 
empirik tadqiqot, statistik kuzatuv, solishtirish, taqqoslash, induktsiya va deduktsiya, monografik tadqiqot, klas-
terlash kabi usullardan keng foydalanilgan [7].

T A H L I L  V A  N A T I J A L A R  M U H O K A M A S I
Tashqi savdo har qanday davlat iqtisodiy rivojlanishining muhim qismidir. O‘zbekiston rivojlanayotgan 

mamlakatlar qatorida hisoblanib, o‘nlab yillar davomida tashqi savdoni rivojlantirish ustida ishlamoqda. So‘nggi 
yillarda mamlakatimiz tashqi savdo siyosatida sezilarli o‘zgarishlar amalga oshirildi, bu esa tashqi savdo 
hajmining o‘sishiga olib keldi. O‘zbekistonda qishloq xo‘jaligi mahsulotlari, to‘qimachilik, foydali qazilmalar, 
tabiiy gaz kabi turli xil eksport mahsulotlari mavjud. Mamlakatning boy tabiiy resurslari va yuqori malakali ishchi 
kuchi eksport bozorlarini rivojlantirish va kengaytirish imkonini berdi, bu esa tashqi savdo hajmining oshishiga 
xizmat qildi [8].

Mamlakatning asosiy savdo hamkorlari Xitoy, Rossiya va Qozog‘istondir, biroq so‘nggi yillarda O‘zbekiston 
boshqa davlatlar bilan savdo aloqalarini yaxshilash ustida ishlamoqda. O‘zbekiston yangi savdo aloqalarini 
o‘rnatgan davlatlar qatorida Birlashgan Arab Amirliklari, Turkiya va Janubiy Koreya ham bor. Ushbu yangi ham-
korliklar O‘zbekistonga eksport bozorlarini kengaytirish va bir nechta savdo hamkorlariga qaramligini kamay-
tirish imkonini berdi[9]. O‘zbekistonning tashqi savdo siyosatidagi muhim o‘zgarishlardan biri xorijiy aviakom-
paniyalarning mamlakat hududida erkin harakatlanishiga imkon beruvchi “ochiq osmon” siyosatining amalga 
oshirilishidir. Bu siyosat havo qatnovining ko‘payishiga olib keldi va turizm industriyasini rivojlantirdi, chet el 
valyutasi oqimining ko‘payishiga olib keldi. Turizm sanoati mamlakat tashqi savdosining muhim qismiga aylandi 
va hukumat mamlakatda turizmni rivojlantirish uchun bir qancha siyosatlarni amalga oshirdi [9].

Shuningdek, O‘zbekistonda ham tashqi savdo uchun muhim bo‘lgan transport infratuzilmasini yaxshilashga 
alohida e’tibor qaratilmoqda. Mamlakat dengiz portlari, temir yo‘llar va avtomobil yo‘llarini rivojlantirishga sar-
moya kiritmoqda, buning natijasida tovarlar va xizmatlarning samarali transporti ta’minlandi. Mamlakatning 
transport infratuzilmasi jadal rivojlanmoqda va hukumat uni yanada takomillashtirish uchun bir qancha loyi-
halar ustida ishlamoqda. O‘zbekiston keyingi yillarda tashqi savdoni rivojlantirishda sezilarli yutuqlarga erishdi. 
Mamlakat eksportining xilma-xilligi, boshqa davlatlar bilan savdo aloqalarining yaxshilanishi, yangi siyosatning 
amalga oshirilishi tashqi savdo hajmining o‘sishiga olib keldi (1-rasm).

1-rasm: Mamlakatlar bo‘yicha eksport-import taqsimoti (ming Aqsh dollarida)

O‘zbekistonning transport infratuzilmasini takomillashtirishga qaratilayotgan e’tibori uning tashqi savdosini 
yanada mustahkamlaydi va mamlakat iqtisodiy rivojlanishiga xizmat qiladi. Mamlakatda yanada yuksalish 
uchun katta imkoniyatlar mavjud bo‘lib, hukumatning tashqi savdoni rivojlantirishga qaratilayotgan e’tibori kela-
jakda yanada ko‘proq muvaffaqiyatlarga olib kelishi shubhasiz deb hisoblanadi.

To‘plangan ma’lumotlar va ko‘rsatkichlar tahlili (2-rasm) shuni ko‘rsatmoqdaki mamlakatimizda eksport 
qilingan mahsulotlardan faqatgina oltin ekporti 2020-yilda 5804.4 mln. AQSH dollarigacha o‘sgan ammo bu 
qimmatbaho yer osti boyligining eksporti kelgusi yilga kelib 4109.8 mln. AQSH dollariga pasayganini ko‘rishimiz 
mumkin [10].

Mamlakatimiz joriy yillarda import qiladigan asosiy mahsulotlardan biri (3-rasm) bu mashina va uskunalar 
hisoblanadi va 2019-yilda 10633.4 million AQSH dollarini tashkil etdi. Biznes va tadbirkorlik subyektlarida ish 
jarayonini samarali tashkil qilishda va yuritishni ularga kerak bo‘ladigan mashina va uskunalarsiz tasavvur qilib 
bo‘lmaydi.

2-rasm: O‘zbekistonning eksport tarkibi ko‘rsatkichlari (mln. AQSH dollarida)
 

3-rasm: Ozbekistonning import tarkibi ko‘rsatkichlari (mln. Aqsh dollarida)

Bu jihozlar ko‘pgina hollarda chet el investitsiyasi yoki chet eldan import holda olib kelinadi. Ushbu uskunalar 
bilan bir qatorda mamlakatimizga kimyoviy mahsulotlar va ulardan tayyor mahsulot ishlab chiqarish ham eng 
asosiy importga aylangan hamda 2021-yilda 4259.6 million AQSH dollarini tashkil etdi [11].

X U L O S A  V A  T A K L I F L A R
Hozirgi kunda jahon iqtisodiyoti jarayonlarining tahlili tashqi savdoni erkinlashtirish jahon xo‘jaligi rivojla-

nishining asosiy tamoyili bo‘lib qolayotganini ko‘rsatmoqda. Shu sababli ham jahon savdo tashkilotiga a’zo 
bo‘lish mamlakatimizning ustuvor maqsadlaridan biri bo‘lib kelmoqda. Chunki tashkilotning ustuvor yo‘nalishi 
rivojlanayotgan, kam rivojlangan va kam daromadli mamlakatlar bilan hamkorlik qilish orqali ushbu mam-
lakatlarning iqtisodiy ko‘rsatkichlarini yaxshilash, bojxona bojarini nisbatan kamaytirish, tashqi savdo erkin-
ligini ta’minlashdir. Bizdagi xulosalar ham aynan O‘zbekistonda amalga oshirilishi kerak bo‘lgan ishlar qatorida 
ushbu tashabbuslarni qo‘llab quvvatlaydi. Shuningdek, iqlim sharoitlariga mos ravishda meva va sabzavotlar 
eksportini yanada ko‘paytirish bilan birga hamkorlik aloqalarini kengaytirish maqsadga muvofiq bo‘lar edi.

